
Награди за најдобрите лица задолжени за односи со јавност во судовите  
 

Судија Антоанета Димовска од Основниот суд Скопје 2, судија Владимир 
Туфегџиќ од Основниот суд Скопје 1 и Претседателот на Врховниот суд, Јово 
Вангеловски се добитници на наградата за најдобро лице задолжено за односи 
со јавност во судовите во Македонија за 2010 година, доделена од страна на 
Проектот на УСАИД за имплементација на судски реформи.  
  
На церемонијата за доделување на наградите на 26 јануари, директорот на 
Мисијата на УСАИД им ја додели наградата на добитниците и им честиташе за 
нивната работа.  „Транспарентноста и отвореноста на судовите се клучни за 
градење на поголема доверба на граѓаните во судството“, рече г. Фриц. “Бидејќи 
граѓаните плаќаат даноци со кои се одржува судскиот систем, тие имаат право 
да ја знаат и да ја следат работата на судовите и нивниот учинок.“  
 
Одборот за доделување на наградите, кој вклучи истакнати новинари, 
професионалци за односи со јавност и претставници на судството, избра тројца 
добитници на кои им оддава признание за придонесот во отворањето на судовите 
кон јавноста.  Овие судии направија значајни промени во отворањето на нивните 
судови преку транспарентна комуникација со јавноста, организирање јавни 
настани, информирање на јавноста за нивната работа, одговарање на 
прашањата од медиумите.  
  
Проектот на УСАИД за имплементација на судски реформи му помага на 
судството да се развие во посилна, поефикасна и независна гранка на власта. 
Проектот работи во насока на подобрување на функционирањето на судовите и 
ефектуирање на структурните измени, наметнати со новите законски реформи и 
со воведувањето на модерни практики за управување со судовите. Проектот ги 
зајакна капацитетите на лицата задолжени за односи со јавност во судовите, 
обезбедувајќи серија обуки, менторство и техничка помош за подобрување на 
отвореноста и транспарентноста на судовите.  
 
БЕЛЕШКА ЗА УРЕДНИЦИТЕ:     
Американскиот народ, преку УСАИД, во Македонија инвестираше близу  
$500 000 000 од 1993.  УСАИД спроведува проекти кои создаваат работни места, ја 
намалуваат корупцијата и ги подготвуваат македонските студенти да станат дел 
од пазарот на труд. Овие иницијативи го подобруваат квалитетот на живот и ја 
поддржуваат транзицијата на Македонија кон стабилна и просперитетна 
демократија. УСАИД обезбедува економска и хуманитарна помош во повеќе од 
100 земји. За повеќе информации посетете ја http://macedonia.usaid.gov. 

СООПШТЕНИЕ ДО 

МЕДИУМИТЕ 


